
   Саватăп эп, çурхи çерем,

Сана мĕн ачаран.

Эппин, каллех утса çӳрем,

Хутлам ун-кун çарран.



Каллех пулам-и эп патвар,

Тиха пек ĕрĕхем?

Çӳçпуçăм пĕртте кĕмĕл мар,

Иртмен эп хĕрĕхрен.



Ӳте çурса кĕмен тăхлан,

Ларман вăл хирĕнсе.

Хăр вилĕме куçран пăхман

Эп вăрçă хирĕнче.



Туртать тирпейлĕн çил ачи

Мăн улăх кăтрине.

Чĕр илемкке, чечек калчи,

Ĕмет çĕр кăкăрне.



Шыва ӳкет куккук сасси.

Калать пек кăмăлтан:

«Мĕскер курни, мĕн курасси

Килет вăл хăвăнтан».



Ӳпкелешсе пĕр вĕçĕмрен

Хыпса çунать чĕрем.

Мĕн чухлĕ манăн ĕçĕмре

Уçман çерем!

  